
Ministarstvo za rad, socijalnu politiku, raseljena lica i izbjeglice

SARAJEVO

PREDMET: Naknade umjesto plaće ženi majci u radnom odnosu,
preispitivanje ispravnosti i zakonitosti Rješenja, traži se.-

Poštovani,

U cilju osiguranja provođenja Zakona o socijalnoj zaštiti, zaštiti civilnih žrtava rata i zaštiti
porodice sa djecom ("Službene novine Kantona Sarajevo" br. 16/02,8/03,2/06,17110,26112 i 15713)
i drugih propisa iz okvira nadležnosti Ministarstva za rad, socijalnu politiku, raseljena lica i
izbjeglice Kantona Sarajevo( u daljem tekstu: Ministarstvo), iz oblasti "Zaštite porodice sa djecom"
u konkretnom slučaju u vezi utvrđivanja visine naknade umjesto plaće ženi majci u radnom
odnosu, obavještavamo Vas o slijedećem:
Dana 05.03.2014. godine Uredu za reviziju institucija u Federaciji Bosne i Hercegovine (u daljem
tekstu:Ured), za dvije zaposlenice Ureda, od Općine Centar i Općine Novo Sarajevo dostavljena su
Rješenja o priznavanju prava na novčanu naknadu umjesto plaće ženi - majci u radnom odnosu za
vrijeme dok odsustvuje sa posla radi trudnoće, porođaja i njege djeteta. Pomenutim rješenjima
zaposlenicama Ureda priznato je pravo na naknadu umjesto plaće za približno isti vremenski period
i po istom osnovu za obračun u različitim iznosima (460 KM i 360 KM).
Za priznavanje predmetne naknade na području Kantona Sarajevo, relevantni su isti propisi, i ako
se postupak za priznavanje prava na naknadu za svaku ženu - majku u radnom odnosu provodi
posebno. Visina naknade shodno važećim propisima u svim općinama Kantona Sarajevo, za isti
vremenski period trebala bi biti ista za sve žene - majke u radnom odnosu, međutim iz priloženih
rješenja vidljivo je da to u praksi nije tako,
Iz tog razloga zatražili smo pojašnjenje od službenika u pomenutim Općinama i službenika u
nadležnom Ministarstvu. Od istih smo obaviješteni, da se iznos naknade koji je priznat rješenjem,
mijenja u skladu sa Obavještenjem Ministarstva, koje se povremeno dostavlja općinama Kantona
Sarajevo.
Iz poslednjeg Obavještenja Ministarstva, broj:13-06-14-3153 od 06.02.2014. godine, koje je
dostavljeno svim općinama Kantona Sarajevo, vidljivo je da se Ministarstvo kod utvrđivanja visine
iznosa naknade poziva na odredbe člana 143. Zakona, prema kojem iznos naknade ne može biti
manji od najniže plaće za zaposlenike u skladu sa propisima Vlade Federacije, odnosno Općim
kolektivnim ugovorom. Dalje se citira odredba člana 5. Općeg kolektivnog ugovora ("Službene
novine Federacije BiH" broj 19/00), te shodno ovoj odredbi kolektivnog ugovora utvrđuje najniža
plaća. Međutim, ovaj Kolektivni ugovor koji se navodi u Obavještenju, prestao je da važi



stupanjem na snagu Općeg kolektivnog ugovora za teritoriju Federacije Bosne i Hercegovine
("Službene novine Federacije BiH" broj 54/05,62/08). Važećim Općim kolektivnim ugovorom
utvrđivanje najniže plaće uređeno je na drugačiji način.

Općinske službe u svojim rješenjima priznale su pravo na naknadu plaće i utvrdile visinu naknade
za ukupan period trajanja porodiljskog odsustva u istom mjesečnom iznosu, a isplatu vrše u drugom
iznosu shodno obavještenju Ministarstva i o tome ne obavještavaju poslodavca, koji vrše obračun i
isplatu razlike do visine punog iznosa plaće zaposlenice kao da radi, što je neprihvatljivo.

Shodno svemu iznesenom potrebno je da se:
- kod priznavanja predmetne naknade na području Kantona Sarajevo u svim općinama, primjenjuju
i provode važeći propisi na jednoobrazan način, te da se visina naknade za isti vremenski
period utvrđuje u skladu sa važećim propisima;
- preispita zakonitost rješenja za dvije zaposlenice Ureda (kopije rješenja dostavljamo u
prilogu):
- Ured obavijesti o ispravnosti i zakonitosti dostavljenih rješenja, radi dalje provedbe istih.

S poštovanjem,

